
ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՆՇԱՆԱԿՄԱՆ ԸՆԹԱՑԱԿԱՐԳԸ ԵՎ ՉԱՓԱՆԻՇՆԵՐԸ ՀԱՍՏԱՏԵԼՈՒ ՄԱՍԻՆ
Հիմք ընդունելով «Տեխնիկական կանոնակարգման մասին» Հայաստանի Հանրապետության օրենքի 20-րդ հոդվածի 2-րդ մասը` Հայաստանի Հանրապետության կառավարությունը որոշում է.
1. Հաստատել hամապատասխանության գնահատման մարմինների նշանակման ընթացակարգը և չափանիշները` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:

Հավելված 

----- ------------------  N ------ -Ն որոշման
ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՆՇԱՆԱԿՄԱՆ ԸՆԹԱՑԱԿԱՐԳԸ ԵՎ ՉԱՓԱՆԻՇՆԵՐԸ 

I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են տեխնիկական կանոնակարգերի (այսուհետ` ՏԿ)  պահանջներին համապատասխանության գնահատման ծառայություն մատուցելու համապատասխանության գնահատման մարմնի (այսուհետ` ՀԳՄ-ն) նշանակման չափանիշների և ընթացակարգերի հետ կապված հարաբերությունները:
2.  Նույն ՏԿ-ի պահանջների ապահովման համար կարող են նշանակվել մի քանի ՀԳՄ-ներ:

3. Սույն կարգում օգտագործվող հասկացություններն ունեն «Տեխնիկական կանոնակարգման մասին» Հայաստանի Հանրապետության օրենքի 2-րդ հոդվածով սահմանված իմաստը:

II. ՀԳՄ-Ի ՆՇԱՆԱԿՄԱՆ ՉԱՓԱՆԻՇՆԵՐԸ
4. ՀՀ օրենսդրությամբ սահմանված կարգով կարող են նշանակվել Հայաստանի Հանրապետության օրենսդրությամբ սահմանված կարգով հավատարմագրված իրավաբանական այն անձինք, որոնք բավարարում են սույն Կարգով սահմանված պահանջներին:

5. ՀԳՄ-ն պետք է իրականացնի «Տեխնիկական կանոնակարգման մասին» Հայաստանի Հանրապետության օրենքով, ինչպես նաև համապատասխան ՏԿ-ով իրեն վերապահված համապատասխանության գնահատման այն բոլոր պահանջները, համաձայն որոնց հավակնում է դառնալ նշանակված մարմին` անկախ պահանջների իրականացման եղանակից:  

6. Նշանակվելու համար ՀԳՄ-ն, համապատասխանության գնահատման յուրաքանչյուր ընթացակարգի, ինչպես նաև  արտադրանքի յուրաքանչյուր տեսակի համար, որի համար  նշանակվելու է, պետք է` 

1) ունենա համապատասխանության գնահատման գործունեության իրականացման համար պատասխանատու և համապատասխան իրավասություն ունեցող, համապատասխանության գնահատման գործունեության բոլոր տեսակներն ընդգրկող` տեխնիկական գիտելիքներ, մասնագիտական պատրաստվածություն և տվյալ ոլորտում փորձ ունեցող,  կիրառվող ՏԿ-երի և դրանց համապատասխան փոխկապակցված ստանդարտների հիմնական պահանջների, ինչպես նաև ազգային օրենսդրության համապատասխան դրույթների վերաբերյալ համապատասխան գիտելիքներ, ինչպես նաև իրականացված գնահատման ապացույցներ հանդիսացող հաշվետվության, համապատասխանության սերտիֆիկատների տրամադրման  և հաշվառման համար անհրաժեշտ հմտություն ունեցող աշխատակազմ (տվյալ արտադրանքի` առնվազն 1500 փորձարկման արձանագրությունների և/կամ առնվազն 500 համապատասխանության սերտիֆիկատների առկայություն) և զերծ լինի, մասնավորապես, համապատասխանության գնահատման գործունեության արդյունքներով հետաքրքրված անձանց կամ անձանց խմբերի կողմից առաջացած ցանկացած տեսակի ճնշումներից և ֆինանսական խրախուսանքներից, որոնք կարող են ազդել համապատասխանության գնահատման գործունեության արդյունքների կամ գնահատման վրա:
2) ունենա համապատասխանության գնահատման գործունեության հետ կապված տեխնիկական կարողություններ և միջոցներ, որոնք անհրաժեշտ են վարչական և տեխնիկական խնդիրների լուծման համար, ինչպես նաև, անհրաժեշտության դեպքում, նրան պետք է հասանելի լինեն անհրաժեշտ սարքավորումներն ու տարածքները: 
3) լինի անկախ այն կազմակերպությունից կամ արտադրանքից, որին գնահատում է` հանդես գալով որպես համապատասխանության գնահատման երրորդ կողմ: ՀԳՄ-ն չպետք է ներկայացնի այնպիսի կազմակերպություն, որը ներգրավված է գնահատվող արտադրանքի նախագծման, արտադրման, առաքման, իրացման կամ վերանորոգման գործընթացներում, ինչպես նաև հանդես չգա որպես արտադրանքի նախագծող, արտադրող, մատակարար, տեղադրող, սեփականատեր կամ գնահատվող արտադրանքի վերանորոգման օպերատոր, կամ էլ որպես վերոնշյալ կողմերից մեկի նշանակված լիազոր ներկայացուցիչ, անմիջականորեն ներգրավված չլինի համապատասխան արտադրանքի նախագծման, արտադրման կամ ստեղծման, շուկայահանման, տեղադրման, վաճառքի կամ վերանորոգման աշխատանքների մեջ: ՀԳՄ-ն, մասնավորապես, չպետք է ներգրավված լինի արտադրանքի համապատասխանության գնահատման հետ կապված այնպիսի գործունեության մեջ, որը կարող է ազդել իր անկողմնակալության կամ անկախության վրա: Այս դրույթները, մասնավորապես, կիրառվում են խորհրդատվական ծառայությունների տրամադրման համար:
7. ՀԳՆՄ-ն համապատասխանության գնահատման այն աշխատանքների իրականացման համար, որոնց կատարման համար ինքն իրավասություն չունի,  կարող է կնքել ենթակապալի պայմանագրեր (համապատասխանության գնահատման գործունեությունը կարող է իրականացվել ենթակապալառույի կամ մասնաճյուղի կողմից` միայն հաճախորդի գրավոր համաձայնության դեպքում), սակայն ենթակապալառուին իրավունք չի տրվում հաստատել, կասեցնել կամ չեղյալ համարել համապատասխանության մասին որոշումը:

8. Եթե ՀԳՄ-ն համապատասխանության գնահատման աշխատանքների իրականացման համար կնքում է ենթակապալի պայմանագրեր կամ դիմում է իր մասնաճյուղերին, ապա ՀԳՆՄ-ն գրավոր երաշխավորում է, որ ենթակապալառուն կամ մասնաճյուղը բավարարում է/են սույն Կարգով սահմանված պահանջները, որ իր մասնաճյուղի կամ ենթակապալառուի առկայության դեպքում վերջիններիս գործունեությունը բացասաբար չի անդրադառնա համապատասխանության գնահատման գործունեության  գաղտնիության, օբյեկտիվության կամ անկողմնակալության վրա և 5 աշխատանքային օրվա ընթացքում, բացառապես էլեկտրոնային և/կամ գրավոր եղանակով,  համակարգող մարմնին ծանուցում/ներկայացնում է ինչպես գրավոր երաշխավորագիր, այնպես էլ ենթակապալառուի կամ մասնաճյուղի անձնակազմի որակավորման գնահատման, ինչպես նաև «Տեխնիկական կանոնակարգման մասին» Հայաստանի Հանրապետության օրենքի հիման վրա նրանց կողմից իրականացվող աշխատանքներին վերաբերող համապատասխան փաստաթղթեր: 

9. ՀԳՆՄ-ն, անկախ ենթակապալառուի կամ մասնաճյուղերի գտնվելու վայրից, ամբողջովին պատասխանատվություն է կրում նրանց կողմից իրականացված աշխատանքների համար:
10. ՀԳՄ-ները Հայաստանի Հանրապետությունում գործող ապահովագրական ընկերությունների հետ պետք է կնքեն պատասխանատվության ապահովագրական պայմանագրեր:

11. ՀԳՄ-ն, Հայաստանի Հանրապետության օրենսդրությամբ սահմանված կարգով և դեպքերում,  իր կողմից պատճառած վնասների համար պարտավոր է փոխհատուցել հայտատուին: 

III. ՆՇԱՆԱԿՄԱՆ ԳՈՐԾԸՆԹԱՑԸ
12. ՀԳՄ-ն պետք է դիմի նշանակող մարմին հանդիսացող համակարգող մարմնին (ՀՀ էկոնոմիկայի նախարարություն)` ՏԿ-երի նկատմամբ համապատասխանության գնահատման աշխատանքներ իրականացնելու համար:
13. Համակարգող  մարմինը պետք է  նշանակի միայն այն ՀԳՄ-ներին, որոնք բավարարում են սույն Կարգով սահմանված պահանջները:

14. Համապատասխանության գնահատման մարմնի նշանակման համար նախատեսված փաստաթղթերի ձևերը  (հայտերի ձևերը, նշանակման վկայականի ձևերը) սահմանում է համակարգող մարմինը:

15. Կոնկրետ ՏԿ-երով նախատեսված համապատասխանության գնահատման աշխատանքներ իրականացնելու համար նշանակման գործընթացում ՀԳՄ-ն, էլեկտրոնային (QID@mineconomy.am) կամ թղթային եղանակով (հասցե` 0010 ք.Երևան, Մհեր Մկրտչյան 5) համակարգող մարմնին պետք է ներկայացնի համակարգող մարմնի կողմից հաստատված ձևին համապատասխան հայտ, որին պետք է կցվեն` 

1 համապատասխանության գնահատման գործունեության նկարագիրը;

     2) հավատարմագրման ազգային մարմնի կողմից տրված հավատարմագրման վկայագրի պատճենը;

3) համապատասխանության գնահատման մեկ կամ մի քանի ընթացակարգերի անվանումները, ինչպես նաև մեկ կամ մի քանի արտադրանքի անվանումները, որոնց համար ՀԳՄ-ն հայտարարում է իր տեխնիկական իրավասությունը;
16. Սույն կարգի 15-րդ կետով սահմանված փաստաթղթերում սխալներ, ջնջումներ, քերվածքներ, վրիպակներ հայտնաբերելու դեպքում համակարգող մարմինն այդ մասին մեկօրյա ժամկետում տեղեկացնում է հայտատուին և առաջարկում հնգօրյա ժամկետում վերացնել դրանք: 

17. Սույն կարգի 16-րդ կետով սահմանված ժամկետում թերությունները չուղղելու, ինչպես նաև սույն կարգի 15-րդ կետով սահմանված փաստաթղթերը չներկայացնելու, ակնհայտ կեղծ կամ խեղաթյուրված տեղեկատվություն ներկայացնելու դեպքում հայտը մերժվում է:
18. Սույն կարգի 6-րդ կետում նշված չափանիշներին համապատասխանությունը հավաստելու նպատակով ՀԳՄ-ն կարող է ներկայացնել իր աշխատակիցների և սարքավորումների, իրեն պատկանող տարածքների, իր հիմնադիրների, մասնակիցների վերաբերյալ այնպիսի տեղեկատվություն, որը նա անհրաժեշտ կհամարի:

19. Թղթային եղանակով ներկայացվող փաստաթղթերի պատճենները պետք է ներկայացվեն համարակալված, կարված և ՀԳՄ-ի ղեկավարի կողմից ստորագրված, իսկ էլեկտրոնային եղանակով ներկայացվող փաստաթղթերը պետք է ներկայացվեն էլեկտրոնային ստորագրությամբ:

20. Ներկայացված հայտն ու հայտին կից փաստաթղթերն ստանալուց հետո, 1 օրվա ընթացքում, գրությամբ, համակարգող մարմինը տվյալ ՀԳՄ-ին պետք է տեղեկացնի ներկայացված հայտն ընդունելու մասին: 

21. Ներկայացված փաստաթղթերի ուսումնասիրության` սույն Կարգով սահմանված պահանջների համապատասխանության, նշանակման ոլորտի սահմանման, ինչպես նաև նշանակման կասեցման կամ չեղյալ հայտարարման համար համակարգող մարմնի կողմից պետք է ստեղծվի աշխատանքային խումբ, որի կազմը և աշխատակարգը պետք է հաստատվի համակարգող մարմնի ղեկավարի հրամանով` կազմում ընդգրկելով համակարգող մարմնի աշխատակազմի համապատասխան ստորաբաժանման ներկայացուցիչներին և կանոնակարգող մարմնի ներկայացուցիչներին: 

Նշանակման ոլորտ է համարվում համապատասխանության գնահատման այն որոշակի ծառայությունները, որոնց իրականացման համար կա´մ նշանակման հարցում է արվել (հայտ է ներկայացվել), կա´մ արդեն իսկ իրականացվել է նշանակումը:
22. Սույն կարգի 6-րդ կետում նշված չափորոշիչներին համապատասխանությունը գնահատվում է հետևյալ միավորների համակարգով` հիմնավորելով յուրաքանչյուր միավորի նշանակումը.

1) համապատասխանության գնահատման գործունեության նկարագիր (առավելագույնը 5 միավոր, նվազագույնը` 0),

2) աշխատակազմ`
ա. տեխնիկական գիտելիքներ (առավելագույնը 5 միավոր, նվազագույնը` 0),
բ. մասնագիտական պատրաստվածություն (առավելագույնը 5 միավոր, նվազագույնը` 0),

գ. տվյալ ոլորտի հմտություններ/փորձ (առավելագույնը 5 միավոր, նվազագույնը` 0)

3) տեխնիկական կարողություններ և միջոցներ (այդ թվում տարածքների և սարքավորումների առկայություն) (առավելագույնը 5 միավոր, նվազագույնը` 0),
4) անկախություն (սույն կարգի 6-րդ կետի 3-րդ ենթակետով սահմանված չափանիշի շրջանակներում) (3 կամ 0 միավոր)

23. Փաստաթղթերի ուսումնասիրությունն իրականացվում է 24 օրվա ընթացքում:
24. Եթե աշխատանքային խմբի կողմից հայտին կից փաստաթղթերի ուսումնասիրության և սույն կարգի 22-րդ կետով սահմանված կարգով գնահատման արդյունքում ընդհանուր գնահատականը կազմում է առնվազն 23 միավոր և առանձին գնահատականներից որևէ մեկը ցածր չէ 3 միավորից, ապա, Հայաստանի Հանրապետության էկոնոմիկայի նախարարության համապատասխան ստորաբաժանումը, 2 օրվա ընթացքում, ՀՀ էկոնոմիկայի նախարարին ներկայացնում է տվյալ ՀԳՄ-ի նշանակման համար առաջարկ`  համապատասխան ՏԿ-երի պահանջների համապատասխանության գնահատման գործունեություն իրականացնելու իրավունքի վերապահման մասին և մեկօրյա ժամկետում համակարգող մարմնի ղեկավարը կայացնում է նշանակման մասին որոշում:

25. Եթե սույն կարգի 22-րդ կետով սահմանված կարգով գնահատման արդյունքում ընդհանուր գնահատականը ցածր է 23 միավորից կամ առանձին գնահատականներից որևէ մեկը ցածր է 3 միավորից, ապա հայտը մերժվում է և հայտատուին մերժման որոշման հետ միաժամանակ ներկայացվում են յուրաքանչյուր միավորի նշանակման հիմնավորումները:

26. Համակարգող մարմինը, սույն կարգի 24-րդ կետով սահմանված որոշումը կայացնելուց հետո, 3 օրվա ընթացքում պետք է տվյալ ՀԳՄ-ին տրամադրի նշանակման վկայական:

27. Համակարգող մարմինը համապատասխանության գնահատման նշանակված մարմնին (այսուհետև` ՀԳՆՄ-ին) պետք է նշանակի 3 տարի ժամկետով, նրան շնորհի նույնականացնող համար, և այն պետք է գրանցվի իր կողմից վարվող համապատասխանության գնահատման նշանակված մարմինների գրանցամատյանում, որի ձևը և վարման կարգը պետք է հաստատվի համակարգող մարմնի կողմից:

28. Համապատասխանության գնահատման նշանակված մարմինների գրանցամատյանը պետք է մատչելի լինի հասարակության համար էլեկտրոնային և (կամ) այլ տարբերակով և հրապարակվի համակարգող մարմնի` յուրաքանչյուր եռամսյակը մեկ արդիականացվող պաշտոնական կայքում:
29. ՀԳՆՄ-ի նշանակման ոլորտը պետք է ներառի մեկ կամ մի քանի արտադրանքի տեսակներ, որոնց վրա տարածվում է համապատասխան տեխնիկական կանոնակարգը:

30. Համակարգող մարմինը յուրաքանչյուր ՀԳՆՄ-ի մասին տեղեկատվություն պետք է հրապարակի Հայաստանի Հանրապետության էկոնոմիկայի նախարարության պաշտոնական  կայքում` յուրաքանչյուր եռամսյակը մեկ ապահովելով հրապարակված տեղեկատվության արդիականությունը, ինչպես նաև ներառելով բոլոր փոփոխությունները:
31. Համակարգող մարմինը, ՀԳՄ-ի նշանակումը մերժելու  մասին որոշման ընդունման դեպքում, հայտի ներկայացման օրվանից ոչ ուշ, քան 30 օրվա ընթացքում պետք է գրավոր տեղեկացնի հայտատուին` նշելով նշանակման մերժման համար հիմք հանդիսացած բոլոր հանգամանքների մասին:
32. ՀԳՆՄ-ները կարող են մասնակցել համապատասխան ստանդարտների մշակման աշխատանքներին:

IV. ՆՇԱՆԱԿՄԱՆ ԿԱՍԵՑՈՒՄ ԿԱՄ ՉԵՂՅԱԼ ՀԱՅՏԱՏԱՐՈՒՄ
33. Եթե համակարգող մարմինը հայտնաբերում է, որ ՀԳՆՄ-ն չի հետևում սահմանված չափանիշներին կամ չի իրականացնում իր պարտականությունները` համաձայն «Տեխնիկական կանոնակարգման մասին» Հայաստանի Հանրապետության  օրենքի և սույն Կարգով սահմանված պահանջների, ապա համակարգող մարմինը որոշում է ընդունում նշանակման վկայականի գործողությունը կասեցնելու կամ չեղյալ հայտարարելու վերաբերյալ:
34. Սույն կարգի 33-րդ կետով սահմանված դեպքում նշանակումը կասեցվում է 30 օրով` այդ մասին եռօրյա ժամկետում ծանուցելով ՀԳՆՄ-ին և տեղեկացնելով կասեցման պատճառների մասին: Եթե ՀԳՆՄ-ն կասեցման մասին որոշումը ստանալուց հետո մինչև կասեցման ժամկետի ավարտը վերացնում է կասեցման համար հիմք հանդիսացած խախտումները, կասեցումը վերացվում է, հակառակ դեպքում` նշանակումը չեղյալ է հայտարարվում: 

35.  Նշանակման կասեցումը կամ չեղյալ հայտարարումն իրականացվում է նաև այն դեպքերում, եթե` 

1 ՀԳՆՄ-ն ներկայացրել է համապատասխան դիմում, 

2  առկա է իրավաբանական անձի լուծարում:

36. Սույն կարգի 33-րդ կետով սահմանված դեպքում, համակարգող  մարմինը, նշանակման չեղյալ հայտարարման մասին որոշումը կայացնելուց  հետո եռօրյա ժամկետում իր որոշման մասին պետք է գրավոր տեղեկացնի համապատասխան ՀԳՆՄ-ին:

37. Նշանակման կասեցման կամ չեղյալ հայտարարման արդյունք է հանդիսանում համապատասխան բնագավառում համապատասխանության գնահատման աշխատանքների դադարեցումը:  Այն փաստաթղթերը, որոնք տրվել են այդ նշանակման կասեցման վերաբերյալ որոշման ընդունումից հետո կամ նշանակման չեղյալ հայտարարման մասին որոշումը կայացնելուց հետո, պետք է համարվեն անվավեր:

38. Համակարգող մարմինը, նշանակման չեղյալ  հայտարարելու մասին տեղեկությունը հրապարակում է Հայաստանի Հանրապետության էկոնոմիկայի նախարարության պաշտոնական կայքում, որը արդիականացվում է յուրաքանչյուր եռամսյակը մեկ, և այդ մասին տեղեկացնում է կանոնակարգող մարմնին:

39.  Նշանակման կասեցման պատճառ հանդիսացող անհամապատասխանությունները պետք է վերացվեն ՀԳՆՄ-ի` համակարգող մարմնի հետ գրավոր համաձայնեցված ուղղիչ միջոցառումների միջոցով:

40. Նշանակման կասեցմանը բերած հանգամանքների վերացման դեպքում, 3 օրվա ընթացքում, համակարգող մարմնի կողմից,  կասեցումը վերացվում է:

41. ՀԳՆՄ-ի նշանակման կամ չեղյալ հայտարարումը չի ազդում այն փորձարկման արձանագրությունների կամ համապատասխանության սերտիֆիկատների վրա, որոնք տրվել են վերջիններիս կողմից նախքան նշանակման կասեցման կամ չեղյալ հայտարարման վերաբերյալ որոշման կայացումը, եթե այլ բան չի նշված դրանց վերաբերյալ կայացված որոշումների մեջ:

42. Նշանակման կասեցման կամ չեղյալ հայտարարման վերաբերյալ որոշումը կարող է բողոքարկվել դատական կարգով:
43. ՀԳՆՄ-ը, նշանակման վկայականի գործողության ժամկետի լրանալուց 3 ամիս առաջ, կարող է նորից ներկայացնել նոր նշանակման հայտ` սույն կարգով սահմանված ընթացակարգով:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ

                       ՂԵԿԱՎԱՐ



 


Վ. ԳԱԲՐԻԵԼՅԱՆ
ՀԻՄՆԱՎՈՐՈՒՄ
«ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՆՇԱՆԱԿՄԱՆ ԸՆԹԱՑԱԿԱՐԳԸ ԵՎ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

«Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման անհաժեշտությունն առաջին հերթին բխում է ԵՄ-ի հետ Խորը և համապարփակ ազատ առևտրի Գոտու (ԽՀԱԱԳ) ստեղծման  համաձայնագրի պահանջներից:

Միաժամանակ, հաշվի առնելով այն հանգամանքը, որ այժմ Հայաստանի Հանրապետությունն ավելի է մոտենում ԵՄ երկրների շուկայի հետ ինտեգրմանը, և այս բնագավառում իրականացվում են մի շարք բարեփոխումներ, ինչպես նաև ԵՄ դիրեկտիվների հետ համապատասխանությունը ցույց տալու համար անհրաժեշտություն է առաջացել իրականացնել դիրեկտիվների մոտարկման գործընթաց, ուստի, սույն որոշման նախագծի անհրաժեշտությունը կայանում է նրանում, որ վերջինս մոտարկվել և ներառում է 768/2008/EC դիրեկտիվայի հիմնական սկզբունքները: 
Միաժամանակ կարևոր է նաև այն հանգամանքը, որ սույն որոշման նախագիծը Հայաստանի Հանրապետությանը կապահովի այնպիսի միջոցներով, որոնք թույլ կտան գնահատել Համապատասխանության Գնահատման Մարմինների (ՀԳՄ-ների) իրավազորությունը, որն էլ կապահովի համապատասխանության գնահատման ծառայությունների համապատասխանությունը ԵՄ կանոնակարգերին, մասնավորապես, այն կանոնակարգերին, որոնք սահմանված են այսպես կոչված «Նոր օրենսդրական շրջանակով»:

2. Ընթացիկ իրավիճակը և խնդիրները

Քանի որ «Տեխնիկական կանոնակարգման մասին» Հայաստանի Հանրապետության օրենքն, ըստ էության, նոր օրենք է և նախկինում Հայաստանի Հանրապետությունում նման օրենք առկա չի եղել, հետևաբար, տվյալ օրենքի ընդունումից հետո որպես վերոգրյալ օրենքի իրագործման գործիք անհրաժեշտություն կա «Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման միջոցով սահմանել համապատասխանության գնահատման համակարգի շրջանակներում համապատասխանության գնահատման աշխատանքների իրականացման համար տեխնիկական կանոնակարգերով նախատեսված համապատասխանության գնահատման մարմնի նշանակման չափանիշներն ու ընթացակարգը: Սա, միևնույն ժամանակ, բխում է Հայաստանի Հանրապետության օրենսդրության` ԵՄ յուրահատուկ օրենսդրության հետ մոտարկման պահանջներից:
3. Տվյալ բնագավառում իրականացվող քաղաքականությունը

Ներկայումս Հայաստանի Հանրապետությունն ավելի է մոտենում ԵՄ երկրների շուկայի ինտեգրմանը, ինչպես նաև ԵՄ-ի հետ Խորը և համապարփակ ազատ առևտրի Գոտու (ԽՀԱԱԳ) ստեղծման  համաձայնագրի կնքման բանակցությունների փուլում արդեն իսկ վառվել է այսպես կոչված «կանաչ լույսը», այս բնագավառում իրականացվում են մի շարք բարեփոխումներ, ինչպես նաև ԵՄ դիրեկտիվների հետ Հայաստանի Հանրապետության օրենսդրությունը համապատասխանեցնելու համար իրականացվում է դիրեկտիվների մոտարկման գործընթաց: 

4. Կարգավորման նպատակը և բնույթը

«Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման ընդունման նպատակն է հստակեցնել, ինչպես նաև սահմանել համապատասխանության գնահատման համակարգի շրջանակներում համապատասխանության գնահատման աշխատանքների իրականացման համար տեխնիկական կանոնակարգերով նախատեսված համապատասխանության գնահատման մարմնի նշանակման չափանիշներն ու ընթացակարգը:
5. Նախագծի մշակման գործընթացում ներգրավված ինստիտուտները և անձիք

Իրավական ակտի նախագծի մշակումն իրականացվել է Հայաստանի Հանրապետության էկոնոմիկայի նախարարության և Հայաստանի Հանրապետությունում Եվրամիության խորհրդատվական փորձագիտական խմբի հետ համատեղ:

6. Ակնկալվող արդյունքը

Հաշվի առնելով այն հանգամանքը, որ Հայաստանի Հանրապետությունը ներկայումս ԵՄ երկրների շուկային ինտեգրվելու միտում ունի, հետևաբար «Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման ընդունումը հնարավորություն կընձեռնի սույն որոշման նախագիծը ևս մոտարկել 768/2008/EC դիրեկտիվայի հիմնական սկզբունքների հետ, ինչպես նաև սահմանել համապատասխանության գնահատման համակարգի շրջանակներում համապատասխանության գնահատման աշխատանքների իրականացման համար տեխնիկական կանոնակարգերով նախատեսված համապատասխանության գնահատման մարմնի նշանակման չափանիշներն ու ընթացակարգը` ինչը լիովին համապատասխանում է ԵՄ-ի պահանջներին:

7. Այլ տեղեկություններ (եթե այդպիսիք առկա են)
Չկան:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ

«ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՆՇԱՆԱԿՄԱՆ ԸՆԹԱՑԱԿԱՐԳԸ ԵՎ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ

«ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՆՇԱՆԱԿՄԱՆ ԸՆԹԱՑԱԿԱՐԳԸ ԵՎ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջանում:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
«Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                       ՎԱՀՐԱՄ ԱՎԱՆԵՍՅԱՆ
ԱՄՓՈՓԱԹԵՐԹ

«ՀԱՄԱՊԱՏԱՍԽԱՆՈՒԹՅԱՆ ԳՆԱՀԱՏՄԱՆ ՄԱՐՄԻՆՆԵՐԻ ՆՇԱՆԱԿՄԱՆ ԸՆԹԱՑԱԿԱՐԳԸ ԵՎ ՉԱՓԱՆԻՇՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1.
	ՀՀ գյուղատնտեսության նախարար

(ՍԿ/07.1/3988-12 առ 2012-08-02)
	Որոշման նախագծի վերաբերյալ դիտողություններ և առաջարկություններ չկան:
	
	

	2.
	ՀՀ էներգետիկայի և բնական պաշարների նախարար

(01/22.2/2922-12 առ 2012-08-02)
	Որոշման նախագծի վերաբերյալ դիտողություններ և առաջարկություններ չկան:
	
	

	3.
	ՀՀ առողջապահության նախարար

(ԴԴ/04/7676-12 առ 2012-08-03)
	1. Նախագծի հավելվածի 6-րդ կետի 2-րդ ենթակետի «կողմերը» բառից հետո ավելացնել «ներառյալ կանոնակարգող մարմինը» բառերը:

2. Նախագծի 8-րդ կետի 2-րդ նախադասության «առաքման» բառից հետո ավելացնել «, իրացման» բառը:

3. Նախագծի հավելվածի 20-րդ կետի «ներկայացուցչին» բառը փոխարինել «ներկայացուցիչներին» բառով:

4. Նախագծի հավելվածի 22-րդ կետից ելնելով, անհրաժեշտ է նաև սահմանել աշխատանքային խմբի աշխատակարգը, ներառյալ ՀԳՄ-ի պահանջների համապատասխանությունը փաստելուն և նշանակված առաջարկը ձևավորելուն վերաբերվող դրույթներ:

5. Նախագծում սահմանված չեն համապատասխան դրույթներ ՀԳՄ-ի` պահանջների չհամապատասխանելու դեպքում հետագա գործողությունների և մերժելու հիմքերի վերաբերյալ:

6. Նախագծի հավելվածի 39-րդ և 40-րդ կետերում առաջարկվում է համակարգող մարմնից բացի նախատեսել տեղեկատվության տրամադրումը նաև կանոնակարգող մարմնին` որպես տվյալ ոլորտի լիազոր մարմին: 

7. Նախագծի հավելվածի 43-րդ կետում անհրաժեշտ է սահմանել, թե ինչ կարգով է համակարգող մարմինը նշանակված վկայականի գործողությունը կասեցնում կամ նշանակումը չեղյալ հայտարարում: Առաջարկում ենք դա անել սույն նախագծի հավելվածի 20-րդ կետում նշված կարգով, նշված կետում կատարելով համապատասխան հղում:

8. Նախագծում հստակեցված չէ, թե ինչ մեխանիզմներով է համակարգող մարմինը հայտնաբերելու սույն նախագծի հավելվածի 44-րդ և 45-րդ կետի 2-րդ և 3-րդ ենթակետերով սահմանված դեպքերը:

9. Նախագծի հավելվածի 49-րդ կետի «կողմից» բառից հետո ավելացնել «,ինչպես նաև տեղեկացնում է կանոնակարգող մարմնին» բառերը:

10. Նախագծի հավելվածի 50-րդ կետի «մարմնի» բառից հետո ավելացնել «և 20-րդ կետի համաձայն ստեղծված աշխատանքային խմբի» բառերը:

11. Նախագծի հավելվածի 52-րդ կետի «մարմինն» բառից հետո ավելացնել «սույն կարգի 20-րդ կետով սահմանված կարգով» բառերը:
	1. Ընդունվել է:

2. Ընդունվել է:

3.  Ընդունվել է:

4.  Ընդունվել է:

5. Ընդունվել է:

6.  Ընդունվել է:

7.  Ընդունվել է:

8. Չի ընդունվել:

9. Ընդունվել է:

10. Ընդունվել է:

11. Ընդունվել է:
	1.Կատարվել է համապատասխան փոփոխություն:
2.  Կատարվել է համապատասխան փոփոխություն:

3.Կատարվել է համապատասխան փոփոխություն:

4.Շահագրգիռ մարմինների կողմից դիտողություններ և առաջարկություններ ստանալուց հետո որոշման նախագծում կատարված որոշակի փոփոխություններից հետո նախագծի 22-րդ կետը դարձել է ներկայիս որոշման նախագծի 17-րդ կետ և համապատասխան փոփոխությունները կատարվել են տվյալ կետում: 
Իսկ որոշման նախագծի 3-րդ` նշանակման գործընթացը գլխում հստակ սահմանվել են ՀԳՄ-ի պահանջների համապատասխանությունը փաստելուն և նշանակված առաջարկը ձևավորելուն վերաբերվող դրույթներ: 
5. Որոշման նախագծի 25-րդ և 26-րդ կետերում հստակ սահմանվել են ՀԳՄ-ի` պահանջների չհամապատասխանելու դեպքում իրականացվող հետագա գործողությունների և մերժման վերաբերյալ:
6. 6. Առաջարկն ընդունվել է և փոփոխված/ներկայիս որոշման նախագծի 37-րդ և 38-րդ կետերում կատարվել են համապատասխան փոփոխություններ:

7. Առաջարկն ընդունվել է և փոփոխված/ներկայիս որոշման նախագծի 45-րդ կետում կատարվել է համապատասխան փոփոխություն: 
8. Դիտողությունը չի ընդունվել, քանի որ փոփոխված/ներկայիս որոշման նախագծի 46-րդ և 47-րդ կետերում սահմանված «Տեխնիկական կանոնակարգման մասին» ՀՀ  օրենքի և սույն Կարգով սահմանված պահանջների նկատմամբ խախտումների հայտնաբերման մեխանիզմները հստակ են,  մասնավորապես, վերոգրյալ խախտումները հայտնաբերվում  են առկա բողոքների ուսումնասիրության արդյունքում, ինչպես նաև շուկայի վերահսկողության ուսումնասիրության արդյունքում: Միևնույն ժամանակ

օրենսդրությամբ ևս արդեն իսկ սահմանված և հստակեցված են  այդ բոլոր մեխանիզմները: 
9. Կատարվել է համապատասխան փոփոխություն:
10. 11. 10-րդ և 11-րդ կետերն ընդունվել են, փոփոխված/ներկայիս որոշման նախագծի 49-րդ և 51-րդ կետերում կատարվել են համապատասխան փոփոխություններ;

	4.
	ՀՀ տրանսպորտի և կապի նախարար

(01/16.1/8034-12 առ 2012-08-03)


	Որոշման նախագծի վերաբերյալ դիտողություններ և առաջարկություններ չկան:
	
	

	5.
	ՀՀ ֆինանսների նախարար

(3/6.2-2/10462-12 առ 2012-08-09)


	1. Համապատասխանության գնահատման մարմնի (ՀԳՄ) նշանակման համար հա​մա​կարգող մարմին ներ​կա​յաց​վող անհրաժեշտ  փաս​տաթղ​թե​րի ցանկը սահմանված է Տեխ​նի​կա​կան կանոնակարգման մասին Հայաստանի Հանրապետության օրենքի 20-րդ հոդ​վածի 3-րդ կետով: Նշվածով պայմանավորված, առաջարկում ենք վերոնշյալ նախագծի հա​վելվածով սահմանված կար​գի 18-րդ կետով սահմանվող` նույն գործողության համար ան​հրաժեշտ փաստաթղթերի ցանկը համապատասխանեցնել օրենքի համապատասխան կե​տով սահ​մանված դրույթներին:

2. Կարգի 23-րդ կետում նշվում է, որ համակարգող մարմինը, ՀԳՄ-ի նշանակման համար առաջարկը ստանալուց հետո 3 օրվա ընթացքում տվյալ ՀԳՄ-ին տրա​մա​դրում է նշանակման վկայական:

      Հարկ ենք համարում նշել, որ համաձայն Պետական տուրքի մասին Հայաստանի Հանրապետության օրենքի 2-րդ հոդվածի, պետական տուրքը պետական մարմինների կող​մից մատուցվող ծառայությունների կամ գործողությունների իրականացման համար գանձ​վող գումար է եւ, ըստ էության, վերոնշյալ վկայականի տրամադրումը իրենից կարող է ներ​կայացնել պետական տուրքի գանձման օբյեկտ: Նշվածով պայմանավորված, առաջարկում ենք նախատեսել դրույթ վկայականի տրամադրման համար պետական տուրք գանձելու վե​րաբերյալ` համապատասխան փոփոխություն կատարելով նաեւ Պետական տուրքի մասին Հայաստանի Հանրապետության օրենքում:

3. Կարգի 24-րդ կետում նշվում է, որ համակարգող մարմինը համապատասխանության գնա​հատման նշանակված մարմնին (ՀԳՆՄ-ին) նշանակում է երեք տարի ժամկետով, սակայն կար​գում չի նշվում, թե ինչ է տեղի ունենալու սահմանված ժամկետը լրանալուց հետո, արդ​յոք ՀԳՆՄ-ն կարող է երկարաձգել նշանակման վկայականի գործողության ժամկետը և շա​րու​նա​կել իրականացնել տեխնիկական կանոնակարգերի պահանջներին հա​մա​պա​տաս​խա​նութ​յան գնահատում, թե կրկին պետք է հայտ ներկայացնի համակարգող մարմնին նշա​նակ​ման համար:

4. 4. Տեխնիկական կանոնակարգման մասին Հայաստանի Հանրապետության օրենքի 21-րդ հոդվածով սահմանվում են ՀԳՄ-ների պարտականությունները, դրանք սահմանվում են նաև կարգի 4-րդ գլխում, սակայն օրենքով սահմանված մի շարք պարտականություններ կար​գում բացակայում են (տես` օրենքի 21-րդ հոդվածի 4-րդ կետի 2, 3, 4-րդ ենթակետերը):

5. Կարգի 39-րդ կետում նշվում է, որ ՀԳՄ-ները, Հայաստանի Հանրապետության կա​ռավարության կողմից սահմանված կարգով, եռամսյակը մեկ համակարգող մարմին են ներկայացնում իրենց գործունեության վերաբերյալ հաշվետվություններ, սակայն վերջինս հակասում է Տեխնիկական կանոնակարգման մասին Հայաստանի Հանրապետության օրենքի 21-րդ հոդվածի 3-րդ կետին, ըստ որի ՀԳՄ-ն իր գործունեության մասին հաշ​վե​տվու​թյուն է ներկայացնում համակարգող մարմին` վերջինինս սահմանած ձեւին հա​մա​պա​տաս​խան: Ելնելով վերոգրյալից` առաջարկում ենք կարգում առաջարկվող դրույթները հա​մապատասխանեցնել օրենքի համապատասխան դրույթներին:

6.  Կարգի 5-րդ գլխի 47, 48 և 53-րդ կետերում կասեցման կամ բառերից հետո առա​ջարկում ենք ավելացնել նշանակման բառը, քանի որ կարգի 5-րդ գլուխը սահմանում է նշա​նակ​ման վկայականի գործողության կասեցման կամ նշանակման չեղյալ հայտարարման ըն​թա​ցա​կար​գը:

7. Կարգի 51-րդ կետում նշվում է, որ նշանակման վկայականի գործողության կա​սեց​մա​նը բերած հանգամանքների վերացման դեպքում նշանակման վկայականի գոր​ծո​ղութ​յունը վե​րականգնվում է: Առաջարկում ենք հստակեցնել, թե ինչ կարգով և ինչ ժամ​կետ​ներում է վե​րականգնվելու նշանակման վկայականի գործողությունը:

8. Միաժամանակ, միասնական մոտեցում ցուցաբերելու նպատակով առաջարկում ենք ամբողջ նախագծում սահմանվող ժամկետները ներկայացնել կամ օրացուցային, կամ աշ​խատանքային օրերով:

9. Ելնելով վերոշարադրյալից, ներկայացված նախագիծն առաջարկում ենք լրամշակել:
	1. Ընդունվել է:

2. Ընդունվել է:

3. Ընդունվել է:

4. Չի ընդունվել:

5. Ընդունվել  է:

6. Ընդունվել է:

7. Ընդունվել է:

8. Ընդունվել է:

9. Ընդունվել է:
	1. Կատարվել է համապատասխան փոփոխություն:

2. «Պետական տուրքի մասին» ՀՀ օրենքում կատարվել է համապատասխան փոփոխություն և գրությամբ այն ներկայացվել է ՀՀ ֆինանսների նախարարություն:
3. Որոշման նախագծում ավելացվել է նոր` 58-րդ կետ:

4. Դիտողությունը չի ընդունվել, քանի որ «Տեխնիկական կանոնակարգման մասին» ՀՀ օրենքում արդեն իսկ սահմանված են ՀԳՄ-ների պարտականությունները և որոշման մեջ կրկնություններից խուսափելու համար դրանք չեն սահմանվել: 

5. Կատարվել է համապատասխան փոփոխություն:

6. Կատարվել է համապատասխան փոփոխություն:

7. Կատարվել է համապատասխան փոփոխություն:

8. Կատարվել է համապատասխան փոփոխություն և ամբողջ նախագծում սահմանվող ժամկետները ներկայացնել են աշ​խատանքային օրերով:

9.Որոշման նախագիծն ամբողջությամբ  լրամշակվել է:

	6.
	ՀՀ քաղաքաշինության նախարար
(01/12.2/3672-12 առ 2012-08-07)


	Որոշման նախագծի վերաբերյալ դիտողություններ և առաջարկություններ չկան:
	
	

	7.
	ՀՀ արդարադատության նախարար

(02/6293-12 առ 2012-10-11)


	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը չի համապատասխանում հավասար և ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ 

1) նախագծով հաստատվող հավելվածի 3-րդ կետով նախատեսվում են դրույթներ, համաձայն որոնց՝ համապատասխանության գնահատման նշանակված մարմինն (այսուհետ նաև ՀԳՆՄ), յուրաքանչյուր տեխնիկական կանոնակարգի պահանջներին համապատասխան, 5 օրվա ընթացքում, ՀՀ կառավարության կողմից սահմանած կարգով, բացառապես էլեկտրոնային եղանակով, համակարգող մարմնին ներկայացնում է տեղեկատվություն, մինչդեռ ՀՀ կառավարության 2012 թվականի օգոստոսի 9-ի N 1001-Ն որոշմամբ հաստատված հավելվածի 3-րդ կետի համաձայն՝ Հայաստանի Հանրապետության համապատասխանության գնահատման նշանակված մարմինները տեղեկատվությունը համակարգող մարմնին են տրամադրում մինչև յուրաքանչյուր ամսվան հաջորդող ամսվա 10-ը: Այդ առումով անհրաժեշտ է նախագիծը համապատասխանեցնել ՀՀ կառավարության հիշյալ որոշման դրույթներին,

2) նախագծով հաստատվող հավելվածի 36-րդ կետում նախատեսվում են դրույթներ, համաձայն որոնց՝ ՀԳՆՄ-ի կողմից կարող է կասեցվել կամ հետ վերցվել տրամադրված համապատասխանության սերտիֆիկատը, իսկ հավելվածի 39-րդ կետում խոսվում է սերտիֆիկատի կասեցման կամ ուժը կորցրած ճանաչելու մասին: Մինչդեռ անհրաժեշտ է նշել, որ «Տեխնիկական կանոնակարգման մասին» ՀՀ օրենքով նախատեսվում են սերտիֆիկատների կասեցման կամ դրանց ուժը կորցրած ճանաչելու մասին դրույթներ: Այդ առումով անհրաժեշտ է վերանայել հիշյալ հասկացությունները և համապատասխանեցնել «Տեխնիկական կանոնակարգման մասին» ՀՀ օրենքի պահանջներին,
3) նախագծով հաստատվող հավելվածում, մասնավորապես՝ V-րդ գլխի վերնագրում նշվում է նշանակման վկայականի գործողության կասեցման կամ ուժը կորցրած ճանաչելու մասին, մինչդեռ «Տեխնիկական կանոնակարգման մասին» ՀՀ օրենքով նման հասկացություն նախատեսված չէ, ավելին, հիշյալ օրենքում որպես համակարգող մարմնի լիազորություն ամրագրված են նշանակումը կասեցնելու կամ չեղյալ հայտարարելու վերաբերյալ դրույթներ: Այդ առումով անհրաժեշտ է վերանայել V-րդ գլխի վերնագիրն ու տեքստի բովանդակությունը և այն համապատասխանեցնել «Տեխնիկական կանոնակարգման մասին» ՀՀ օրենքի պահանջներին:

3.  Նախագծում իրավական այլ ակտերի նորմերի անհարկի կրկնություններ առկա չեն:


4.  Նախագծում անհրաժեշտ բոլոր հարցերը կարգավորված չեն: Այսպես՝

1) նախագծով հաստատվող հավելվածի 21-րդ կետում նշվում է համակարգող մարմնի կողմից վարվող համապատասխանության գնահատման նշանակված մարմինների գրանցամատյանի մասին, սակայն պարզ չէ, թե գրանցամատյանի ձևն ինչ իրավական ակտով է հաստատվում: Այդ առումով հիշյալ կետն անհրաժեշտ է վերանայել:  

2) նախագծով հաստատվող հավելվածի 22-րդ կետով նախատեսված են դրույթներ, համաձայն որոնց` համապատասխանության գնահատման նշանակված մարմինների գրանցամատյանը մատչելի է հասարակության համար էլեկտրոնային և /կամ/ այլ տարբերակով և հրապարակվում է համակարգող մարմնի պաշտոնական կայքում, մինչդեռ պարզ չէ, թե կոնկրետ ինչ ժամկետում է հրապարակվում հիշյալ տեղեկատվությունը: Այդ առումով գտնում ենք, որ անհրաժեշտ է հիշյալ պարբերությամբ նախատեսել պաշտոնական կայքում տեղեկատվություն տեղադրելու հստակ ժամկետ: Նույն դիտողությունը վերաբերում է նաև հավելվածի 24-րդ և 52-րդ կետերին,

3) նախագծով հաստատվող հավելվածի 30-րդ կետով նախատեսված են դրույթներ, համաձայն որոնց` ՀԳՆՄ-ն համապատասխանության գնահատման որոշ աշխատանքների իրականացման համար կարող են կնքել ենթակապալի պայմանագրեր, մինչդեռ հստակ չեն ենթակապալի պայմանագրեր կնքելու դեպքերը: Այդ առումով անհրաժեշտ է հստակեցնել, թե կոնկրետ որ աշխատանքների իրականացման համար կարող են կնքվել հիշյալ պայմանագրերը, 

4) նախագծով հաստատվող հավելվածի 36-րդ կետով նախատեսված են դրույթներ, համաձայն որոնց` համապատասխանության սերտիֆիկատ տրամադրելուց հետո, ՀԳՆՄ-ի կողմից գնահատված արտադրանքի​​ համապատասխանության հսկողության ընթացքում` արտադրողի կողմից համապատասխան ՏԿ-ով կամ համապատասխան փոխկապակցված ստանդարտներով սահմանված պահանջների թերի կատարման կամ չկատարման` արտադրանքի անհամապատասխանության մասին փաստելու դեպքում ՀԳՆՄ-ն արտադրողից պահանջում է ձեռնարկել համապատասխան ուղղիչ գործողություններ/միջոցառումներ/, մինչդեռ պարզ չէ, թե սերտիֆիկատ տրամադրելուց հետո երբ և ինչ կարգով է հսկողություն իրականացվում:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի ենթակետերով նախատեսված որևէ կոռուպցիոն գործոն չի պարունակում:

6. Նախագծում առկա են խմբագրման, հստակեցման կամ պարզաբանման կարիք ունեցող արտահայտություններ, մասնավորապես՝ «կախված խախտման լրջությունից», «անհրաժեշտ համապատասխան քաղաքականություններ», «ՀԳՄ-ն իրեն համարում է իրավասու», «ՀԳՆՄ-ի ենթակապալառուն հավատարմագրված է», «ելնելով հանգամանքներից» «ցանկացած տեղեկատվություն պահպանում է որպես առևտրային գաղտնիք» և այլն:
7. Օրենսդրական տեխնիկայի կանոնները մասամբ պահպանված չեն: Այսպես՝

1) նախագծով հաստատվող հավելվածի նախաբանում «կարգը հաստատում է» բառերն անհրաժեշտ է փոխարինել «կարգով կարգավորվում են» բառերով, իսկ «չափանիշները և ընթացակարգերը» բառերն անհրաժեշտ է փոխարինել «չափանիշների և ընթացակարգերի հետ կապված հարաբերությունները» բառերով՝ համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջների,

2) նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները՝ նախագծով հաստատվող հավելվածի 4-րդ կետն անհրաժեշտ է շարադրել հետևյալ խմբագրությամբ՝

«ՀԳՄ-ն, որը տեխնիկական կանոնակարգման ոլորտում գործունեություն ծավալելու համար հավակնում է նշանակման, պետք է ունենա Հայաստանի Հանրապետության իրավաբանական անձի կարգավիճակ, հավատարմագրված լինի և բավարարի սույն կարգով սահմանված չափանիշների:»,
3) նախագծով հաստատվող հավելվածի 6-րդ կետում «ունի» բառն անհրաժեշտ է փոխարինել «պետք է ունենա» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները,

4)
նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հոդվածի 2-րդ կետի պահանջները՝ նախագծով հաստատվող հավելվածի 36-րդ կետում «չի տրամադրում» բառերն անհրաժեշտ է հանել,

5) նախագծով հաստատվող հավելվածի 45-րդ կետում «համապատասխանում է» բառերն անհրաժեշտ է փոխարինել «պետք է համապատասխանի» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները,
6) նախագծով հաստատվող հավելվածի 48-րդ կետում ենթակետերի համարակալումն անհրաժեշտ է վերանայել՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի պահանջները:

8. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ, 6-րդ և 7-րդ կետերին:
	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն: 



	8.
	ՀՀ կառավարություն

(02/23.7/15990-12 առ 2012-11-07)
	1. Նախագծի հավելվածի 6-րդ կետում սահմանված չափանիշները չափազանց անորոշ են: Դրանցում պարունակվող հասկացությունները, մասնավորապես, <<բավարար տեխնիկական գիտելիքներ, մասնագիտական պատրաստվածության բարձր մակարդակ>>, <<հայտատուի չափեր>> և այլն անհրաժեշտ է հստակեցնել, քանի որ նման ձևակերպումները կարող են տարաբնույթ մեկնաբանվել և կիրառվել, ինչը խնդրահարույց է <<Վարչարարության և վարչական վարույթի մասին>> ՀՀ օրենքի 6-րդ հոդվածի տեսանկյունից:

2. Հավելվածի 11-րդ կետում օգտագործվում է <<ապահովագրված գումար>> հասկացությունը, որի բովանդակությունը անհասկանալի է:

3. Հավելվածի 15-րդ կետի համաձայն անհրաժեշտ է ներկայացնել հայտի և էլեկտրոնային և թղթային տարբերակները, մինչդեռ դրանցից որևէ մեկի ներկայացումը արդեն իսկ բավարար է: Միաժամանակ անհրաժեշտ է սահմանել ընթացակարգ հայտատուին հայտն ընդունելու մասին տեղեկացնելու համար:

4. Հավելվածի 18-26-րդ կետերում ընդհանուր վարչարարության ժամկետը գերազանցում է <<Վարչարարության և վարչական վարույթի մասին>> ՀՀ օրենքի 16-րդ հոդվածով սահմանված առավելագույն ժամկետը:

5. Հավելվածի 29-րդ կետում սահմանվում է ՀԳՄ-ի կողմից իր աշխատակիցների վարձատրման սահմանափակում, ինչը անընդունելի է, քանի որ գործատուն ինքն է որոշում ինչպես վարձատրել իր աշխատակիցներին:

6. Հավելվածի 28-րդ կետում անհասկանալի է, թե ինչ ստանդարտացման գործողություններին է մասնակցում ՀԳՄ-ն: Բացի այդ գնահատող անձնակազմը ցանկացած դեպքում պարտավոր է իմանալ համապատասխան Տեխնիկական կանոնակարգի պահանջները:

7. Հավելվածի 30-32-րդ կետերում խոսք է գնում ենթակապալառուի ներգրավման մասին: Այս կապակցությամբ անհրաժեշտ է հաշվի առնել, որ ՀԳՄ-ն չի կարող իր լիազորությունը փոխանցել այլ անձի: Միաժամանակ մասնաճյուղի կողմից գործառույթի իրականացումը չի առաջացնում որևէ հետևանք, քանի որ մասնաճյուղը չի հանդիսանում ինքնուրույն իրավաբանական անձ:

8. Հավելվածում նաև անհրաժեշտ է հստակեցնել <<չեղյալ ճանաչում>> և <<ուժը կորցրած ճանաչում>> հասկացությունները, քանի որ չեղյալ ճանաչելու դեպքում ակտը չեղյալ է ճանաչվում ընդունման պահից:


	1.Ընդունվել է:

2.Ընդունվել է:

3.Ընդունվել է:

4.Չի ընդունվել:

5. Չի ընդունվել:

6. Ընդունվել է:

7.Ընդունվել է:

8. Ընդունվել է:
	1. Կատարվել են համապատասխան փոփոխություններ:

2.Կատարվել է համապատասխան փոփոխություն:

3.Կատարվել է համապատասխան փոփոխութուն:

4.Դիտողությունը չի ընդունվել, քանի որ «Վարչարարության և վարչական վարույթի մասին» ՀՀ օրենքի 16-րդ հոդվածով առավելագույն ժամկետ սահմանված չէ:

5.Այն որ ՀԳՄ-ի ղեկավարության և գնահատող անձնակազմին վճարվող գումարները չպետք է կախված լինեն իրականացված գնահատումների թվից և դրանց արդյունքներից, դա միջազգային գործելակերպում ընդունված նորմ է և այն վարձատրության սամանափակում չի նախատեսում: Դա կարող է դիտարկվել որպես վարձատրության տեսակ, ինչը նշանակում է, որ աշխատավարձը պետք է լինի հստակ ֆիքսված և չպետք է կախված լինի ինչպես կատարված գնահատումների թվից, այնպես էլ դրանց արդյունքներից:
6. Հավելվածի 28-րդ կետը հստակեցվել է, և կատարվել է համապատասխան փոփոխություն: ՀԳՄ-ների մասնակցությունը համապատասխան ստանդարտների մշակման աշխատանքներին պարտադիր պահանջ է, որը բխում է 768/2008/EC դիրեկտիվայի պահանջներից:

7. Կատարվել է համապատասխան փոփոխություն:

8. Քանի որ թվարկված հասկացութունները բխում են «Տեխնիկական կանոնակարգման մասին» Հայաստանի Հանրապետության օրենքից (օրենքում սահմանվել է «կասեցնել և չեղյալ հայտարարել»), ուստի վերոգրյալ հասկացությունները պետք է համապատասխանեցվեն օրենքով սահմանված հասկացություններին:

	8.
	ՀՀ կառավարություն

(02/23.7/19003-12առ 2012-12-27)
	1. Նախագիծը չի բխում "Իրավական ակտերի մասին" ՀՀ օրենքի 36-րդ հոդվածի պահանջներից, մասնավորապես իրավական ակտի ոճը պետք է լինի        իմպերատիվ-հրամայական: 

2. Իրավական ակտի շարադրանքի տերմինները իրավական չեն: 

3. 3. Ներկայացվող պահանջները հստակ չեն: 

4. 4. Նախագծում առկա են իրավաբականական անձի լիազորությունները սահմանափակող ու պատասխանատվություն նախատեսող նորմեր (կասեցում, դադարեցում), որոնք կարող են սահմանվել միայն օրենքով: Բացի այդ առանց իրավական հիմքի սահմանափակվել են անհատ ձեռնարկատերերի ու օտարերկրյա իրավաբանական անձանց իրավունքները:

5.  5.<<Տեխնիկական կանոնակարգման մասին>> ՀՀ օրենքի 2-րդ հոդվածի 1-ին մասի 14-րդ կետին համապատասխան համապատասխանության գնահատման մարմինը մարմին է, որը մատուցում է համապատասխանության գնահատման ծառայություն ` տրամաչափարկում, փորձարկում, սերտիֆիկացում և տեխնիկական հսկողություն իսկ նույն մասի 20-րդ կետի համաձայն համապատասխանության գնահատման նշանակված մարմինը մարմին է, որը մատուցում է տեխնիկական կանոնակարգերի պահանջներին համապատասխանության գնահատման ծառայություն, և որը պետք է նշանակվի նույն օրենքի 20-րդ հոդվածին համապատասխան՝ որոշակի ընթացակարգով և չափանիշներին բավարարելու դեպքում միայն: Վերոգրյալից հետևում է, որ համապատասխանության գնահատման նշանակված մարմինը պետք է բավարարի ավելի բարձր չափանիշների և նշանակման համար պետք է հստակ գնահատվի, արդյոք բավարարվում են այդ պահանջները: Այս նպատակով առաջարկում ենք ներդնել այնպիսի մեխանիզմ, որը հստակ կսահմաներ տեխնիկական հագեցվածության, աշխատակիցների, աշխատանքային փորձի և այլ չափանիշներ և կսահմաներ բալային կամ այլ նման գնահատման համակարգ՝ յուրաքանչյուր պահանջին բավարարելո աստիճանը որոշելու համար: Այս պարագայում համապատասխան մարմինները կարող են գնահատել համապատասխան չափանիշներից ելնելով և նվազագույն բալեր հավաքելու դեպքում կայացնեն նշանակման մասին որոշում: Նման ընթացակարգը թույլ կտա հայտատուին հստակ իմանալ չափանիշները, որոնց նա պետք է համապատասխանի և իր ունեցած թերությունները՝ մերժման դեպքում, միաժամանակ դյուրացնելով նաև համապատասխան մարմինների աշխատանքը:

6.   6.Հավելվածի 4-րդ գլխում խոսք է գնում ենթակապալառուի ներգրավման մասին: Այս կապակցությամբ անհրաժեշտ է հաշվի առնել, որ ՀԳՄ-ն չի կարող իր լիազորությունը փոխանցել այլ անձի, այն միայն կարող է առանձին գործողությունների կատարման համար կնքել ենթակապալի պայմանագրեր: Այս հանգամանքը պայմանավորված է նրանով, որ համապատասխան գործողություններ կատարելու իրավունք ստանալու համար ՀԳՄ-ն պետք է նշանակվի՝ համապատասխանելով որոշակի պահանջների, և նշանակումը կարող է նույնիսկ չեղյալ ճանաչվել՝ այդ չափանիշներին այլևս չբավարարելու դեպքում: Միաժամանակ մասնաճյուղի կողմից գործառույթի իրականացումը չի առաջացնում որևէ հետևանք, քանի որ մասնաճյուղը չի հանդիսանում ինքնուրույն իրավաբանական անձ:
	1.Ընդունվել է:

2.Ընդունվել է:

3.Ընդունվել է:

4.Չի ընդունվել:

5.Ընդունվել է մասամբ:

6. Ընդունվել է:
	1. Կատարվել են համապատասխան փոփոխություններ:

2.Կատարվել են համապատասխան փոփոխություններ:

3.Կատարվել են համապատասխան փոփոխություններ:

4.Սույն որոշման նախագիծը մշակված է հիմք ընդունելով <<Տեխնիկական կանոնակարգման մասին>> ՀՀ օրենքի 5-րդ գլխի պահանջները: Ինչ վերաբերում է նշանակման կասեցմանը կամ  չեղյալ հայտարարմանը (որոշման նախագծում <<նշանակման դադարեցում>> արտահայտություն չի կիրառվել), ապա այդ մասին  արդեն իսկ հստակ սահմանված է <<Տեխնիկական կանոնակարգման մասին>> ՀՀ օրենքի 20-րդ հոդվածի 8-րդ մասով: Միաժամանակ, նախագծում բացակայում են  անհատ ձեռնարկատերերի ու օտարերկրյա իրավաբանական անձանց իրավունքները սահմանափակող դրույթներ:
5.Թեև համապատասխանության գնահատման մարմնի նշանակման ընթացակարգը և չափանիշները հստակ սահմանված են համակարգի ստանդարտացման նորմատիվ փաստաթղթերով, ինչից ելնելով նշանակման գործընթացի համար բացակայում է բալային կամ այլ նման գնահատման համակարգ սահմանելու անհրաժեշտությունը, սակայն նախագծում կատարվել են համապատասխան փոփոխություններ` համապատասխանության գնահատման մարմնի նշանակման ընթացակարգը և չափանիշները ավելի պարզեցնելու և հստակեցնելու համար:

6.Կատարվել են համապատասխան փոփոխություններ (որոշման նախագծից ենթակապալին վերաբերող բոլոր կետերը հանվել են):



	9
	ՀՀ կառավարություն

(02/23.7/2038-13 առ 2013-02-14)
	Նախագծի վերաբերյալ հայտնում ենք.

<<Տեխնիկական կանոնակարգման մասին>> ՀՀ օրենքի 2-րդ հոդվածի 1-ին մասի 14-րդ կետին համապատասխան համապատասխանության գնահատման մարմինը մարմին է, որը մատուցում է համապատասխանության գնահատման ծառայություն` տրամաչափարկում, փորձարկում, սերտիֆիկացում և տեխնիկական հսկողություն, իսկ նույն մասի 20-րդ կետի համաձայն համապատասխանության գնահատման նշանակված մարմինը մարմին է, որը մատուցում է տեխնիկական կանոնակարգերի պահանջներին համապատասխանության գնահատման ծառայություն, և որը պետք է նշանակվի նույն օրենքի 20-րդ հոդվածին համապատասխան՝ որոշակի ընթացակարգով և չափանիշներին բավարարելու դեպքում միայն: 

Վերոգրյալից հետևում է, որ համապատասխանության գնահատման նշանակված մարմինը պետք է բավարարի ավելի բարձր չափանիշների և նշանակման համար պետք է հստակ գնահատվի, արդյոք բավարարվում են այդ պահանջները: Այս նպատակով առաջարկում ենք ներդնել օրենքի պահանջներից բխող ընթացակարգ, որը հստակ կսահմաներ տեխնիկական հագեցվածության, աշխատակիցների, աշխատանքային փորձի և այլ չափանիշներ և կսահմաներ բալային կամ այլ նման գնահատման համակարգ՝ յուրաքանչյուր պահանջին բավարարելու աստիճանը որոշելու համար: Այս պարագայում համապատասխան մարմինները կարող են գնահատել համապատասխան չափանիշներից ելնելով և նվազագույն բալեր հավաքելու դեպքում կայացնեն նշանակման մասին որոշում: Նման ընթացակարգը թույլ կտա հայտատուին հստակ իմանալ չափանիշները, որոնց նա պետք է համապատասխանի և իր ունեցած թերությունները՝ մերժման դեպքում, միաժամանակ դյուրացնելով նաև համապատասխան մարմինների աշխատանքը:


	Ընդունվել է:


	Կատարվել է համապատասխան փոփոխություն (մշակվել է գնահատման բալային համակարգ, որոշման նախագծում ավելացվել են հստակ սահմանված չափորոշիչներ, որոնց միջոցով աշխատանքային խումբը կարող է գնահատել նշանակման համար հայտ ներկայացրած ՀԳՄ-ին):



	10.
	ՀՀ գյուղատնտեսության նախարարության սննդամթերքի անվտանգության պետական ծառայության պետի 

(01/15.1/628-13 առ 2013-04-15)
	«Համապատասխանության գնահատման մարմինների նշանակման ընթացակարգը և չափանիշները սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան:

	
	

	11.
	Հայաստանի Հանրապետությունում Եվրամիության խորհրդատվական խումբ
	    Որոշումն անհրաժեշտ է` որպես <<Տեխնիկական կանոնակարգման մասին>> ՀՀ օրենքի կիրարկման գործիք:  

     Որոշումը թույլ է տալիս հետևյալ երկու նպատակներով նշանակել Համապատասխանության գնահատման մարմիններ`

1) Ապահովել ծառայությունների մատուցում համաձայն ՀՀ գործող տեխնիկական կանոնակարգերի: 

2) Հետագայում ապահովել արտադրանքի համապատասխանությունը ԵՄ համապատասխան կանոնակարգերի:

      Որոշման ընդունումը մի քայլ է, որը թույլ կտա մոտենալ  Համապատասխանության գնահատման մարմինների <<նշանակման>> ԵՄ  մոտեցումներին, ճանաչելով Հավատարմագրման և պաշտոնական  <<նշանակման>> երկակի գործառույթները այն անձանց կողմից, որոնք պատասխանատու են տեխնիկական կանոնակարգերի կիրարկման համար: 

        ՀՀ գործող տեխնիկական կանոնակարգերի համար, որոշումը փոխարինում է համապատասխանության գնահատման մասին նախկին օրենքի դրույթներին, որոնք ուժը կորցրած են ճանաչվել <<Տեխնիկական կանոնակարգման մասին>> ՀՀ օրենքի հաստատմամբ, և հիմք է ստեղծում ՀՀ-ում այժմ շուկայահանվող տեխնիկական կանոնակարգերով կանոնակարգվող արտադրանքի սերտիֆիկատների թողարկման օրինականացման  համար: 

      Որոշման ԵՄ համարժեք գոյություն չունի, քանի որ այդ հարցը վերապահված է ԵՄ անդամ պետությունների կարգավորմանը:  Համապատասխանության գնահատման մարմինների <<նշանակման>> առնչվող ԵՄ քաղաքականությունները և գործելակերպը սահմանված են մի շարք փաստաթղթերով, մինչդեռ Համապատասխանության գնահատման մարմինների  չափանիշները պաշտոնապես սահմանված են առանձին տեխնիկական կանոնակարգերով, որոնց կատարման դրույթները ներկայացված են ԵՄ թիվ 768/2008/ԵՄ որոշման մեջ:  
      Կցանկանայի որոշման նախագծին առաջարկել  երեք փոփոխություն, որոնք կապահովեն ավելի հզորացնել տվյալ ոլորտը: 

Առաջարկ 1: Նշանակման չափանիշներ

ԵՄ թիվ 768/2008/ԵՄ որոշման  Ռ 17 հոդվածով սահմանված չափանիշները հանդիսանում են չափանիշների համապարփակ կազմ, որոնք (ԵՄ անդամ պետություններում) հանդիսանում են վստահելիության պայմաններ, որոնց պետք է համապատասխանեն համապատասխանության գնահատման մարմինները, եթե ցանկանում են ստանալ հավաստում, որ համապատասխանում են կանոնակարգի պահանջներին:

       Առաջարկում եմ, որ ԵՄ թիվ 768/2008/ԵՄ որոշման  Ռ 17 հոդվածով սահմանված չափանիշները, որոնք ներառված էին ավելի վաղ մշակված որոշման նախագծում, ներառվեն սույն որոշման մեջ: 
Առաջարկ 2: Նշանակման չափանիշներին համապատասխանության ստուգում 

Նշանակման գործընթացը պետք է ապահովի համապատասխանություն բոլոր սահմանված չափանիշներին:   

Առաջարկում եմ, որ առկա 22-րդ կետը պարունակի հղում այդ չափանիշներին, հաշվի առնելով վերոգրյալ առաջարկը: Արդյունքում նշանակող մարմինը համոզված կլինի, որ թեկնածու Համապատասխանության գնահատման մարմինը համապատասխանում է սահմանված չափանիշներին, և փոխարենը 22 կետը չի պարունակի չափանիշների պարզեցված ամփոփում:

Առաջարկ 3: Համապատասխանության գնահատման մարմնի գնահատման գործընթաց 

Համապատասխանության գնահատման մարմինների նշանակման մեթոդի ընտրությունը ԵՄ անդամ պետությունների ազգային քաղաքական որոշում է, որով կառավարությունն ապահովում է, որ Համապատասխանության գնահատման մարմինը կարողանա  մատուցվել ծառայություններ, որոնք պահպանում են առողջությունը, անվտանգությունը և շրջակա միջավայրի պաշտպանությունը: Այս գործընթացը որպես կանոն լիովին թափանցիկ չէ (չնայած նրան, որ անդամ պետությունները պետք է տեղեկացնեն Եվրոպական հանձնաժողովին թե ինչպես է նշանակումն իրականացվում, Հավատարմագրման չկիրառման պարագայում):  Որոշման մեջ նկարագրված մեթոդը թափանցիկ է, սակայն չնայած գնահատման բալային համակարգի ներմուծմանը, այն շարունակում է  լինել սուբյեկտիվ: Այնուամենայնիվ որոշ որոշումների սուբյեկտիվությունն անխուսափելի է, քանի որ գնահատումն իրականացվում է այն անձանց հմտությունների և գիտելիքի հիման վրա, ովքեր իրականացնում են գնահատման գործընթացը:  

     Այնուամենայնիվ, խորհուրդ եմ տալիս քանակական բալային գնահատման մոտեցման փոխարեն կիրառել որակական գնահատման գործընթաց, որի դեպքում աշխատանքային խումբը կներկայացնի թեկնածու ՀԳՄ-ի  նշանակմանը <<կողմ>> կամ  <<դեմ>> կայացված որոշման հիմնավորում, ամփոփելով, թե ինչպես է դրսևորվել համապատասխանությունը չափանիշներին:

	Ընդունվել է:

Ընդունվել է:

Ընդունվել է մասամբ:
	Որոշման նախագծում կատարվել են համապատասխան փոփոխություններ:

Որոշման նախագծում կատարվել է համապատասխան փոփոխություն:
ՀԳՄ-ների նշանակման համար քանակական բալային գնահատման մոտեցման փոխարեն չի կիրառել որակական գնահատման գործընթաց, քանի որ ՀՀ կառավարությունը նպատակահարմար է գտնում ՀԳՄ-ների գնահատումն իրականացնել քանակական գնահատման, այսինքն բալային համակարգի միջոցով, ինչը կահահովի նշանակման գործընթացի թափանցիկությունը: 


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

